
Umijedemede

Ndi Igbo bu agburu nwere omenaala e ji mara ha nke ha kwenyesiri ike na ya.Q bukwa uzo ha si
eme ihe o bula ha nwere na ndu. Nke a metutakwara ma asusu, agumaguy ha nakwa ihe ndi 9zo.
Nkwenye n’omenaala ndi Igbo bu n’ibi ezi ndu kacha mma n’ihe ¢ bula mmadu na-eme. Ha
kwenyekwara na onye o bula biri ajo ndu ma ¢ by na-eme omume ndi mmadu na-agbarury ihu ga-
anatariri ntaramaahuhu diiri ya. Otu n’ime ihe ndi ahu ohanaeze na-agbarury ihu bu anyaukwu.
N’ihi nke a, nchocha a gbadoro ykwuy n’isiokwu by anyaukwu ma werekwa ngalaba agumagu bu
ejije nke gunyere IThe Onye Metere nke Okediadi Nkechinyere dere, na Onye Ulg Egbughi Onye
nke Obidiebube Joyce dere dika ihe nlere anya. Nke a bu iji mee ka a mata na agumagu bu enyo
nhuryywa. Usoro a gbasoro bu nke nkowasi. Nsogbu nchocha a by na otutu ndi mmadu anaghi
eche maka oghom ma ¢ bu ntaramaahyuhu ga-abia n’ikpeazu n’ihi agwa 0joo ha. Ndi nchocha gbara
mbo ichgputa ihe ndi na-ebute anyaukwu nakwa agwa ndi mejuputara ya. E gosiputakwara uzo ndi
odee ejije ndi a, a hooro si ziputa anyaukwu, ntaramaahyhu e nyere onye anyaukwu. Ndi nchocha
nyekwara ntyziaka iji gbaziere ohanaeze olu n’uzo obibi ndu ha. Nchoputa anyi gosiri na ihe ndi
na-ebute anayukwu gunyere; oke ochicho, mkporomaasi, ufuanya, ajo oyi, okwu asi nakwa aka
azu. N’ikpeazy, nchocha a ga-enyekwa aka n’ikwalite asusu Igbo ma

sitekwa n’uzo di otu a, bawanye agumagu na omenaala Igbo.

Mmalite

Ogbalu (1981) kowara omenaala dika ihe anyi na-eme, otu anyi si adi ndy, ihe anyi na-eri
na ihe anyi na-etinye n’ahu na otu anyi si eji ejiji. Ihe e ji mara anyi dika mba, omume na agwa
anyi na-akpa. Omenaala putara ka ndi si ebi ndy ha. O bu nke a mere na ¢ di nnukwu mkpa na ndi
0 bula ga na-echekwa omenaala ha. Agburu enweghi omenaala anwuola. Omenaala ndi
metutakwara asusu ha, agumagu ha, nkwenye di iche iche ha nwere, dgz. Ndi ¢ bula na-azulite
umu ha n’uzo ha si ebi ndu ha, nke a putara na omenaala anaghi anwu anwu kama ¢ na-etowanye.
Agumagu dika otu n’ime omenaala ndi Igbo bu echiche miri emi nke mmadu chere gbasara isiokwu
0 bula nke e jiri asusu nka kowaputa. O bu ihe niile e dere ede ma ¢ bu ihe niile a koro n’onu n’ime

otu obodo ma ¢ bu otu oge. Agumagu na-enyekwa amamiihe, mkpalite mmuo, obi utg, obi 0jo0
nakwa afo ojuju. E si n’agumagu agba n’anwu agwa di iche iche umu mmadu na-akpa, o kachasi
n’oge ugbu a. Ndi Igbo nwere nnukwu nkwenye na ihe ¢ bula mmadu mere n’'ywa a, nwere ugwo
oru so ya. O bu ya mere na ha na-agbali ibizi ndu ha. Nke a ka ndi odee na-esi n’agumagu ha
egosiputara anyi n’oge ugbu a. Agumagu buzi onye nkuzi nakwa ihe nlere anya nye ndi Igbo n’ihe
gbasara obibi ndu ha. Nke a putara na ¢ na-eleba anya n’ihe na-eme na ndu. O bu na ya ka ndi odee
digasi iche iche si eziputa ihe na-eme n’uwa. QO bukwa enyo nhuruuwa kpom kwem maka na ihe
na-eme na gburugburu anyj ka ha na-ede maka ya.

Nwadike (1992) kowara agumagu dika oru nka nke sitere n’echiche puta ma buru nke e si
na ya egosiputa ma na-ahu ndy. Agumagu metutara ma ihe mere n’oge gara aga nakwa ihe na-eme
n’oge ugbu a. E si na ya akwalite mmekorita mmadu na ibe ya. Culler (1961) n’echiche ya
gosiputara uru agumagu bara ¢ kachasi n’obodo ya. Q gara n’ihu kwuo na agumagu bu edemede
puru iche nke na-emepe anya obodo ma na-agbanwekwa omume ndi bi n’obodo, ma ogbenye ma
ogaranya. Nke a gosiri odee dika onye na-ede ihe gbasara ndu. O jikwa ederede ya egosiputa
akparamaagwa umu mmadu ndi bi n’uwa ma nke di mma ma nke di njo. Otutu ndi odee di iche
iche esitekwala n’agumagu ederede ha gosiputa otutu ihe goha obodo na-agbarury ihu. Ha jikwa
agumagu ha gbaa ochichi 0joo a na-ahuta n’obodo n’anwu dika ochichi nchigbu, akparamaagwa
0j00, mmegbu na anyaukwu n’udi di iche iche. Mbo ha na-agba bu ka e si n’oru nka ha wee kwalite
udo, idinotu, nchekwa, nkwusi ike na oganiihu obodo. Qzo, dika anyi maara na n’oge gboo, otutu
umu nwoke n’ala Igbo na-aly otutu nwaanyi ka ha myta otuty nwa ga-enyere ha aka n’oru ugbo
ha. N’ihi na ndi Igbo bu ndi kwenyere n’igba mbo, idi ike nakwa mmaduy inwe afo ojuju n’ihe o
nwere.

O bu nke a mere na n’oge ugbu a, ndi odee di iche iche na-esi n’ederede ha na-akuziri ma
na-agbazikwara ymu mmadu uzo kacha mma mmaduy ga-esi bie ndu iji gbaara ihe 0joo 0s0.
Nchocha a n’uzo puru iche na-eleba anya n’akparamaagwa 9joo a bu anyaukwu na ntaramaahuhu
so ya site n’irutu aka na ngalaba agumagu nke bu ejije ederede Igbo. O ga-egosiputa ka ndi odee
abuo ndi a, a hooro siri ziputa anyaukwu n’ime akwukwo ejije ha. Ha bu ihe Onye Metere nke
Okediadi (2002) dere, na Onye Ulg Egbughi Onye nke Obidiebube (2012) dere. N’¢jije ndi a, a
ga-eleba anya ma weputa ebe odee ndi a webatagasiri anyaukwu n’ime akwukwo ha, ihe di iche
iche na-ebute anyaukwu nakwa ntaramaahuhu so ya.

Ntuleghari Agumagu

Anyi akowaala ihe by agumagu ma na-emekwa ka a mata na agumagu nwere ngalaba atg
nke gunyere akuko (iduuazi), abu na ejije. Nchocha a hibekwara isi n’ejije nke ugbu a. N’ihi na
ejije kere onwe ya uzo abuo, nke odinaala na nke ugbu a (nke ederede). Ezema (2009:30) kowara
ejije dika enyo e ji ahu ihe na-eme na ndu ndi mmadu. O kowakwara ejije dika mmadu iji
egwuregwu jijee omume mmadu ibe ya, otu, obodo ma ¢ bu agburu. Ejije bu njije ma ¢ bu nnomi
nke mmady na-enomi nakwa ime ihe ka onye 0z9 si eme na-abughi nke onwe. N’¢jije, mmadu
nwere ike inomi ihe e kere eke ma kpaa agwa dika ihe ¢ na-enomi. Okoro (2012:9) gosiputara ejije
dika otu n’ime mpaghara agumagu ederede. Isi sekpu nti n’¢jije bu emereeme. Nke a ka a na-esite
n’ime ya wee gosiputa agwa nakwa akparamaagwa di iche iche nke a na-acho ka ghanaeze mata
ihe banyere ha dika anyaukwu a na-enyocha. N’ala Igbo taa, anyaukwu buzi okwu a kpy n’onu
n’ihe gbasara ndu ndi mmadu. Otutu ndi odee edeela otutu ejije banyere akparamaagwa ndi mmadu
iji kuzie ma o bu kpuheere gohanaeze ndu a na-ebi n’elu ywa taa. Nke a mere ejije jiri buru enyo e
ji ahuy ihe na-eme n’elu ywa (enyo nhuryuwa). Na nchocha a, anyi na-eleba anya n’ihe ndi odee
ejije a hooro derela banyere anyaukwu na ntaramaahyhu so ya. Anyaukwu bu ihe joro njo n’anya
Chineke. Qgbalu (2001:64-67) kowara na anyaukwu bu agwa umu Igbo na-agbarury ihu. O kwuru

na ndi Igbo nwere nkwenye na ike di n’ala. O bu ya ka ha ji asopuru ala ma na-efekwa ya ofufe
dika chi. N’ihi ya, anyaukwu n’ebe ala di bu aru nye ala. Hornby (2006:653) kowara anyaukwu
dika inwe mmasi n’ebe ihe onwunwe di, dika akunauba, ego, ala, dgz karia ka o kwesiri. O
kowakwara ya dika mmadu idi na-acho ka ¢ na-enwe ihe niile mgbe ¢ bula o chorg ya. Anyaukwu
bu mmadu ikpa agwa o bula masiri ya iji nweta ihe ¢ na-acho. Nke a bu eziokwu n’ihi na onye na-
eme ka o siri masi ya iji nweta ihe ¢ na-achg bu onye anyaukwu n’ihi na ¢ naghi eche maka onye
0z, kama naani maka onwe ya.

Onye anyaukwu na-emebiga ihe oke, naani ka o nweta ihe ¢ na-acho. Nke a kpatara na
otutu ihe ndi a na-ahuta dika aru n’oge gboo dika ikwafu obara ma ¢ bu igbu mmadu buzi nke a
na-anu ebe niile. Onye anyaukwu nwere ike ikpochapu otu obodo ka o nweta ihe ¢ na-acho. A na-
ahutazi anyaukwu n’ebe ¢ di ukwuu n’etiti ndi ochichi ugbu a. Otuty ndi ochichi e jirila maka
anyaukwu mee ihe di iche iche dika inara ndi mmadu ala ha n’uzo na-ezighi ezi, ikutusi ulo ahia
ndi mmady ma were ya ryg ihe ndi ga-etinye ego naani n’akpa ha. Q bu oke ochichg butere udi
ndu 0joo ndi a nke bu na gogaranya achoghi ida ogbenye maka na a naghi erikata n’oku riwe n’ala.
N’aka nke 0z, ogbenye na-achokwa ka ¢ ghoo ogaranya n’agbanyeghi ihe ¢ ga-ewe ma o bu eri
ya. Oke ochicho nke onwe sokwe ebute anyaukwu. Nwadike (1990:119) mere ka a mata na “.....
0 bu ego wetara oke ochicho ma were ihe niile kpudo ya ihu n’ala, ma na-emekwa ka ndi mmadu
na-ebi ndu n’uzo gbagoro agbago, na-ebughi uzo tulee ihe nke a ga-aputara ha. Nke a putara na
ufodu ndi mmaduy na-ebizi ndu Qjoo na-ebughi uzu chee echiche nke oma n’ithi na omume 0jog ¢
bula nwere ntaramaahuhy ya na ya so.

N’otu aka ahy kwa, Nwadike (2006:40), kwukwara na “.... ohuru ego kwere onwu, ego
aghaghi igbu ya .., ¢ huru naira tinye isi, naira ga-anara ya; ohuru kobo zonye ukwu, kobo ga-akobi
ya abug.” The nke a putara bu na ocho ihe ukwu aghaghi ibute agba enyi n’ihi na oke gchicho nke
onwe na-eduba mmadu na nnukwu nsogbu. N’echiche Imo (2009:16), oke ochichg nke onwe dika
“..... mmadu idi na-ewere onwe ya mgbe ¢ bula na ¢ bu naani ya na-eme ihe ziri ezi.” Nke a putara
na onye na-achg naani nke onwe ya na-enweta ihe o chorg na-enyeghi onye 0z9. Onye di otu a, na-
azokwasikwa ihe ruru onye 0zo ukwu. Mmadu inwe anyaukwu na-ebute itinye aka n’ihe 9joo di
iche iche n’ihi enweghi afg ojuju n’ihe o nwere. Emenanjo (nd: 41) gosiputara na “.... anyaukwu
bu ohi.” Nke aputara na onye anyaukwu ga-acho iri nke mmady, ma mmadu agaghi eri nke ya.
Onwudufor (2007:183) mekwara ka a mata na anyaukwu bu ihe na-eweta icho nke onwe. Qzo bu
na ¢ na-ekposakwa obodo ma na-ebutekwa oke nghotahie n’etiti mmadu na ibe ya. Nke a putara
na ¢ dighi ihe na-eju onye anyaukwu afo ma o bu tu ya n’anya. O na-achg mgbe ¢ bula ka o rie nke
ya ma rikwaa nke onye 0zo0.

Okoro (2018:82), n’echiche ya, kwuru na anyaukwu adoola ihe n’ala Igbo nke mere na o
ga-aka mma ihapu anyaukwu na ekworo ka udo wee di. O gara n’ihu kwuo ka onye o bula ghara
iji aka abug azg ihe na-abughi nke ya ma ¢ bu akaraka ya. N’ihi ya, nke onye nwere zuoro ya, maka
na ochu wam wam n’ala n’ike. QO bukwa site n’anyaukwu ka otutu ndi mmadu jiri daba na
ntaramaahuhu di iche iche. Ntaramaahuhu bu ugwo oru diiri onye mere ihe 0joo. O naghi abiara
onye mere ihe ziri ezi kama, ¢ bu onye mere ajo ihe. Nzeako (1979:193-194) kowara ntaramaahyhu
dika:

Ihe na-abia mgbe mmadu mere ary. O kwuru na ary di yzo abuo: aru mmadu metaara
onwe ya dika mmadu ikporo nwunye nwanne ya nwoke mgbe nwanne ya ka no ndu.
Na ary mmady metaara oha obodo:-dika mmadi itoro isi okpu refuo, ma o bu itigbu
mmaduy were abali gwuo ala ma lie ya. O kwuru na udi aru a na-eweta ntaramaahuhu
n’oge odiniihu.

Nke a putara na mgbe mmadu mere udi aru a, ntaramaahyhuy ya na-agakwara ymuy ymu ya
ma ¢ buru na onye ahu emeghi ihe o kwesiri ime iji gbochie ya bu nsogbu o kotara. N’echiche
Ofomata (2007:476) ntaramaahuhu dika “......... onoduy na-adaputa mgbe mmadu mejorola ala,



mejoo mmady ma mejokwaa Chukwu.” Nke a na-egosi na ntaramaahuhu diiri onye ajo omume
n’uwa ma dikwara ya n’uwa 9z0 na-abia. Anyaukwu bu ajo agwa nye obodo ¢ bula a hutara ya na
ya. Q na-eme ka obodo na-adaghachi azy na mmepe nakwa inweta akunauba dika o kwesiri ma na-
emekwa ka ugwu na nsopuru obodo nwere n’ebe ibe ha no kpuo afo n’ala. Q na-ebutekwa ikpa oke
n’ebe mmadu na ibe ya no.

Anyaukwu N’ihe Onye Metere.

N’akwukwo ejije a nke Okediadi (2002), dere, o ji ufodu agwa ziputa anyaukwu.Okezie bu
otu n’ime agwa ma burukwa isiagwa n’ejije a. Okeziena Ogbonnaya bu otu nne muru ha n’obodo
Umuobia. Okezie toro Ogbonnaya ma tupu nne na nna ha anwuo, ¢ kachasi nna ha, ¢ riaria nnukwu
oria nke mere n’ugwo uloogwu rara ha ahu ikwu. Nke a mere ka nna ha jiri otu ala nara ibe akpa
ego ato. Tupu nna ha anwug, o kwuru okwu maka igbaghata ala ahu by ala okpuulg. Nke a mere
ka Ogbonnaya gbaghata ya bu ala. Nna ha were nye Ogbonnaya ala ahy maka otu o si gbaputa ya
n’ulo ogwu mgbe o riara oria.

Otu ybochi Ogbonnaya gakwuuru Okezie ka ha kee ihe nna ha, ka onye o bula were nke
ya. Okezie jury ya ihe ndi ahy ha ga-eke. Mgbe Ogbonnaya guputachaara ya ihe ndi ahu, Okezie
bu onye nwere anyaukwu nke ukwuu, ihe o nwere anaghi ezuru ya, anabataghi nke a. Nke a kpatara
o jiri juo Ogbonnaya ihe mere na ¢ gunyeghi ala nke okpuulg, o chefuru ya echefu? N’agbanyeghi
na Okezie maara nke bu eziokwu gbasara ala okpuulg ahu nna ha nyere Ogbonnaya. Q gara n’ihu
tuo asi na ya amaghi ihe ¢ bula gbasara ala ahu nke nwanne ya bu Ogbonnaya na-ekwu. Okezie
gara n’ihu gonahu nwanne ya nwoke n’ihu umunna gbakotara maka inye aka keere ha ihe nna ha
hapuury ha laa mmug. Okezie choputara na naani uzo o ga-esi nweta ihe ¢ na-achg n’obi ya bu
iwepu ndu nwaane ya nwoke bu Ogbonnaya. N’ihi ya, o kpara nkata 0jog, ya na Ezemmiri bu enyi
ya nwoke. Ha kpebiri ka ha ga-esi wepu ndu Ogbonnaya n’ogbako ha ga-enwe na nke Ojiekwe.

Ha gara n’ihu mee dika ha gbara n’izu. N’ogbako oriri e nwere n’ulo Ojiekwe, Ezemmiri
sokwa eke ihe. O tinyere ogwu na mmanya ma bunye Ogbonnaya,o nuo (P27). Nke a mere ka afo
ruwa ya. Q malitekwara gbowa gbara n’onu, ma mbo niile a gbara iji zota ya kuru afo n’ala.Okezie
gburu nwanne ya wee chee na ihe adila mma, mana o chezoro na nwanne ya nwere nwa nwoke.
Ka onwa ole na ole gara Ogbonnaya nwuchara, Okezie malitekwara agwa 0joo ya 9z¢ n’ihi na
n’uche ya, o0 puru inweta ihe ¢ bula o0 chorg. O gakwuuru Ahudiya bu nwunye Ogbonnaya gwa ya
ka ¢ luwa ya. Ahudiya jury inabata ya. Nke a mere ka esemokwu daa n’etiti ha abug. The Okezie
jirt choo ka ¢ luo Ahudiya bu ka ihe niile Ogbonnaya nwere buruzie nke ya, ma onya ya matara
nkapi. Ka chi na-efo ka anyaukwu Okezie na-abawanye uba n’ihi ithe ¢ na-achg, mana o chefuru

Ahudiya bu nwunye Ogbonnaya kowaara Uchenna bu digkpara ya nkata Okezie bu nwanne
nna ya na-akpa n’isi ya. Uchenna kasiri nne ya obi wee gwa ya na ya ga-anochite anya nna ya. Ka
Okezie choputara na Uchenna nwere ike iburu ya odachi, o goo ndi ogbuu ka ha gbuo ya. Q gwara
ha ka ha chere Uchenna n’uzo ¢ ga-esi algta n’ubochi e kpebiri na a ga-eke ala ha. O gwara ha ka
ha wepu ndu ya. Mana n’ihi na echiche mmadu abughi nke Chukwu, o buzi nwa Okezie, gpara ya
bu uzo gafete. Ndi ogbuu o goro maputara n’ohia todgo ya aka n’olu togbuo ya (p59). Ozu ya
togboro, aka nsi ya wee baa ya n’onu.

Uzo 0zo odee siri ziputa anyaukwu bu site n’agwa Ezemmiri, enyi Okezie. O bu n’ihi
anyaukwu Ezemmiri nwere n’ebe akunauba di na ihe onyinye ¢ ga-erite n’aka Okezie mere o jiri
kweta gbuo Ogbonnaya n’agbanyeghi na 0 ma n’Okezie bu onye asi. Mgbe ihe niile ha mekotara
gbajuru doro, Okezie choro ka o saa asisa mana Ezemmiri wepuru ndu ya ozugbo n’ihi na ¢ choghi
ka ama gbaa. Ezemmiri n’onwe ya kporg Okezie onye anyaukwu ma chefuo na ya onwe ya sokwa
bury onye anyaukwu. (ihu akwukwo iri isii na itoolu) gosiputara nke a:

Digkpa a na-achg onye ¢ ga-araputa n’ala anyi. Aga m ebu uzo zorg isi onwe m: ka m

gbuo ya tupu ya na-agwa uwa niile na aka m di n’onwyu Ogbonnaya (¢ tunye ya ogwu

n’ony, o bido gbowa ufufu n’onu) Anya hukwa gi ihe n’ala mmuo onye anyaukwu.

Ndi ogbuu Okezie goro ka ha gbuo gpara nwanne ya nwoke bu Ogbonnaya mere ihe 0joo
site n’igba mbo n’uzo n’ezighi ezi n’ihi anyaukwu ha nwere n’ebe akunauba na ego ha ga-enwete
di. O metyghi ha n’ahu ma ¢ bu na mmuo na ¢ bu ndy mmadu ibe ha ka ha kwetara iwepu. Onye
anyaukwu na-eme ihe 0joo ya 9so 0so ka a ghara ijide ya. Nke a mere ka ha ghara inwe ndidi ka
onye a siri ha gbuo puta. Ha jidere onye abughi onye a siri ha gbuo, wee gbuo. Onye e gburu wee
buruzia naani otu gpara Okezie mutara. Nke a buruzia ihe onye metere, o were isi ya buru.

Anyaukwu N’Onye Ulg Egbughi Onye

Nke a bu akwukwo ejije nke Obidiebube, (2012) dere. Onye odee a weturu anya n’ala wee
ziputa anyaukwu n’uzo di iche iche site n’agwa ndi o tinyere okwu n’ony. Onukwube, otu n’ime
agwa ndi ahu bu onye ihe o nwere anaghi eju afo. Naani ihe na-achg bu nke kacha mma. QOnukwube
na Ikenna bu nwanne, nke putara na ha ekwesighi ime onwe ha ihe 9joo, e mesia nna ha anwuo.
Nke a mere ka ha kee ala nna ha. Onukwube weere ala akpuka nke a maara na ¢ naghi erute ihe
nke oma wee nye nwanne ya nke ¢ toro bu Ikenna, n’agbanyeghi na ha nwere otutu ala. O mere
nke a n’ihi anyaukwu ka ¢ buru ya ga-eritekari uru niile.

Anyaukwu Onukwube banyeziri n’ikwo ekworo n’ebe nwanne ya bu Ikenna ng. Mgbe Ikenna
buteere ya nnukwu ji ndi ya bu Ikenna si n’ala akpuka ahy we gwuputa, iwe na onuma juputara ya
obi. Ikenna mere nke a n’udi na ya na-emere nwanne ya ihe oma. Q gbagwojuru Onukwube na
nwunye ya anya ka ala ahu siri mita nri nke oma. O wee doo¢ Ikenna aka na nti ka ¢ hapuru ya ala
ahu. O tuoro Ikenna asi ma gwa ya na ¢ bu ugbu a ka ya chetara na nna ha hapuuru ya bu Onukwube
ala ahy, na ya ga-acho ik ihe n’ala ahu n’afo 9zo na-abia. Ka oge okuko ihe ruru, Onukwube gara
n’ihu ik ihe n’ala ahy, ma n’ihi anyaukwu batarala ya na mmuyo, o mekwara ya ka o bury onye
okwu na yka na-adi mma n’ahy nakwa onye oke ochichg. Nke a mere na mgbe ymunna batara
idozi ya by esemokwu, o kweghi ya nabata ndumodu ha. O gara n’ihu gwa ha na e nweghi onye
ga-agwa ya ihe ¢ ga-eji ala ya eme n’ihi na ¢ bu ya bu digkpara. Onukwube jere ikwunne ya ihu
nne ya bu Azuka ka o nyere ya aka memilaa Ikenna. O bughi naani na Qnukwube bu onye
anyaukwu di n’gbara, kama na nwunye ya bu Obii fokwaara ntutu taa na Ikenna na nwunye ya
agaghi ezu ike n’ihi na ¢ choro ka ihe niile nna di ya nwere buru naani nke di ya.

Nwunye Tkenna bu Nneoma choputara na ¢ di ime, obi wee buru ya s¢ anuri n’ihi na o
mutabeghi nwa. Onukwube na nwunye ya bu Obii wee gaa ka ha na Ikenna na Nneoma nwunye ya
kpezie, mana ha ejighi ezi obi ha mee nke a. Ikenna na nwunye ya nabatara ha nke gma ma chefuo
ihe gara aga. Anyaukwu na-eme ka mmadu mee ihe nti na-ekwesighi inu. Ka oge imy nwa Nnegma
ruru, di ya kporo Obii ka o nyere nwunye ya aka, ma QObii na di ya akpaalari ihe ha ga-emenwa ahu.
O bu maka na ha achoghi nwa ¢ bula ga-aza aha Ikenna. Qbii gburu nwa ahu mgbe a muru ya, ya
na di ya wee nuria na izuzu ha emezuola.

Onukwube na nwunye ya malitekwara nsogbu ha n’isi, ka a ga-asi na nwa ha gburu
ezughiri ha. Ha kpara nkata 9zo iji gbuo Ikenna. Onukwube zuuru ikenga Igwe gaa zoo ya n’ulg
Ikenna. Mgbe Ikenna hury ikenga ahu n’ulg ya, ¢ gbagwojuru ya anya n’ihi na ¢ ma na ¢ by ikenga
Igwe a na-acho acho. Egwu bara ya ahy, o wee si ka ¢ kooro nwanne ya ihe ¢ hyuru n’ihi na ndi
Igbo na-asi na agwo otu onye huru na-aburu ya eke. Qko kowa anumanu ¢ chowa osisi, ma 0ko
kowa mmady, ¢ gakwuru mmadu ibe ya. Ikenna gwara Qnukwube na ikenga Igwe ndi odibo Igwe
na-achg acho di n’ulo ya. Onukwube wee gwa ndi odibo igwe na ¢ baghi uru na ha na-aga n’ihu
icho ikenga ahu n’ihi na ¢ bu Ikenna zuuru ya.

Otu a ka Ikenna si tawa ahuhu ihe ¢ na-emeghi. A kpuuru Ikenna gaa n’ajo ohia wee lie
ya na ndu. Nneoma nwunye ya bere akwa ariri wee kwuo n’onye o bula aka ya di n’onwu di ya ga-
ezute onwu ike. O di ime n’oge ahu nke o mechara muo wee kpoo ya Oguguo tupu ya anwuo.

Udoka kuuru Qguguo lekotawa ya ruo mgbe o tolitere. The onye anyaukwu na-eche oge niile bu
the o ga-eme iji wepu ihe ¢ bula ga-anochiri ya uzo inweta ihe ¢ chorg. Onukwube na nne ya
Azuka, gara n’ithu mee Udoka nsi. Ha gakwara n’ihu kpaa nkata etu ha ga-esi egbu Osita site n’iliri
ya ogwu n’ala ya. N’ebe ahu ka nkata noro kpudo ha.

Ntaramaahuhu Dika Ejije Ihe Onye Metere Siri Ziputa Ya.

Ihe onye ji tuoro mmadu ka a ga-eji aturu ya. Onye si na nke gi agaghi adi, nke ya agaghikwa
adi. Ihe onye turu n’ahia ka a na-azutara ya. Okezie tury ndi ogbuu ahia, ha wee butere ya nkata
ihe ¢ tury ha. Ndi Igbo na-ekwu okwu si na ogbu mma na-ala na mma. The Okezie metere wee diri
ya na ezinaulo ya. Ntaramaahuhu biakwutere Okezie biakwutekwa nwunye ya na ymu ya ndi na-
amaghi ihe mere na mgbe o jiri mee. QO bu maka na otu aka ruta mmanu o zuo ndi 9zo. N’ihi
ufuanya, oke ochichg na mkporomaasi bu ihe ndi so ebute anyaukwu mere ka Okezie goo ndi
ogbuu ga-egburu ya Uchenna nwa Ogbonnaya. Nke a riziri isi otu nwa ya nwoke bu Ahamefula
maka na ¢ buzi ya ka ndi ogbuu gburu na-amaghi ama. Ka ¢ na-eri ariri nwa ya nwury, ¢ natakwara
ugwo oru 0zo nke na ¢ dara oria, afo otito. Nke a bu aru n’ala Igbo, afo ito mmadu. Iji kpuchie ihe
0j00 niile ha mere, Ezemmiri nyegburu Okezie ka ¢ ghara isa asisa wee chiputa ya ukwu n’ama.
N’ihi na ndi Igbo na-asi na onye aryru ala nwuyo, onye aruruy ala elie ya. Okezie na Ezemmiri bu
otu n’ime ihe Qjo¢ na n’inwe anyaukwu. Ezemmiri natakwara ntaramaahyhu nke ya n’ihi na nke
onye metere, 0 were isi ya buru. Egbe eluigwe gbagburu ya mgbe ¢ na-ala. E wee buru ozu ha abuo
tuba n’ajo ohia. N’ezie, oru niile nwere ugwo.

Ntaramaahuhu Dika Ejije Onye Ulg Egbughi Onye Siri Ziputa Ya.

N’ezie, ithe ¢ bula mmady na-eme nwere ugwo oru so ya, ma nke oma ma nke QjQo.
Onukwube na ezinaulg ya natara ntaramaahuhu ha. Qha obodo, kwenyere na ¢ bu Ikenna zuuru
ikenga Igwe a na-acho achg wee lie ya na ndu natakwara ntaramaahuhu. Ala kwusikwara imiputara
ha mkpury, onwu ike dika Nneoma nwunye Ikenna si kwuo wee juputa obodo niile. Onukwube
nwere ogologo oge iji chegharia n’ihe 0joo ya, mana onwu ga-egbu nwa nkita anaghi ekwe ya nu
isi nsi. Qnukwube gara n’ihu n’ime ihe 0jo9. Egbe eluigwe gbara ka ¢ gara iliri Osita ogwu n’ala
ya, nwunye ya bu Qbiageli na Ezemmuo nwuru ozugbo, mana ya onwe ya bu QOnukwube malitere
isa asisa ma na-arigkwa ndi mmadu ka ha gaa Legosu kpooro ya Oguguo ka ¢ rio ya mgbaghara.
Mgbe Oguguo na di ya rutere, Onukwube riorig ya ka ¢ gbaghara ya n’ihi na ¢ bu ya gburu nna ya
n’ihi ala ya. Qguguo gbaghaara ya, Onukwube wee nwuo. E buru ozu ya na nke nwunye ya na
Ezemmuo gaa tunye ha n’ajo ohia. Adaugo bu onye na-akpari Oguguo na o nweghikwa nne na nna
buruzie onye enweghikwa nne na nna nke ya. Mana ndu Qguguo ka nke ya mma n’ihi na ¢ lygla
di muta umy mana Adaugo enweghi di ¢ bula. Qguguo gbaghakwaara ya ihe niile o mere ya. Ala
niile Onukwube na-azg wee buru ihe lara n’iyi, n’ihi na elighi ya n’ala ahy ma ya foduzie idi ndu
rie uru ha.

Mbunuche Nchocha
Iji mee ka ihe e zubere na nchocha a puta ihe, Mbunuche ndi a ga-enyere ndi na-eme

nchocha aka ime ihe e zubere n’oru nchocha a.
Ha bu ndi a:
i. ichgputa ihe ndi na-ebute anyaukwu
ii. igosiputa uzo di iche iche ndi odee akwukwo ejije Igbo abuo a hooro

si ziputa anyaukwu.
iii. iziputa ntaramaahuhu e nyere ndi anyaukwu.

Usoro Nchocha

Nchocha a bu nke e ji usoro nkowa mee ihe mgbakwasiukwu. Q bu n’ihi na o nyere aka
n’ikowa agwa Qjoo a bu anyaukwu. A guru otuty akwukwo ndi odee di iche iche derela metutara
isiokwu anyi na-ede maka ya. E webatakwara ndi echiche ha dabara na nchocha a. N’otu aka ahu
kwa, akwukwo agumagu ejije abug a hooro bu Ihe Onye Metere na Onye Ulg Egbughi Onye ka
e sikwa na ha ziputa ihe a choro ka ghanaeze mata. Ha nyere aka mee ka nchocha a buru oka ibe.
E sikwa n’ejije ndi a hoputa agwa ndi mejuputara isiokwu a na-ede maka ya. Nke ¢ bula n’ime
agwa ndi ahu ziputara anyaukwu nwekwara ntaramaahuhu so agwa 0joo ya. E gosiputakwara ha
iji gbaa n’anwu ihe ndi ahu goha obodo na-agbaruru ihu ka ndi mmadu si na ha mury ako ma gbaara
ihe 0joo 0s0. Akparamaagwa ndi ahu gosikwara obibi ndu ndi Igbo ma mekwaa ka e nweta nghota
zuru oke na nchocha a.

Ngosi Na Nnyocha Data

N’agba nke a, anyi ga-agba n’anwu ma kowaputa ihe ndi na-ebute anyaukwu, uzo di iche
iche ndi odee o kachasi ndi dere akwukwo ejije abuo a hooro na nchocha a siri ziputa anyaukwu
nakwa ntaramaahuhu e nyere ndi anyaukwu.Nkowa ha ga-abiakota onu ma a ga-emekwa ka a ghota
ha nke oma.

Ihe Mmuta Sitere N’akwukwo Ejije a Hooro

Ndi nchocha choputara otutu ihe mmuta nke ndi odee ndi ahu ji mee ka ghanaeze mata na
anyaukwu bu ajo ihe. Okediadi bu onye dere IThe Onye Metere gbara mbo gosiputa uru ¢ bara
inwe afo ojuju ma ¢ bu mmadu ikwu eziokwu, ka ntaramaahuhu ghara idakwasi ya. The nkuzi a
gbara mbo ziputa by, uru ezigbo nwaanyi bara n’ezinaulg. Ahudiya bu nwaanyi na-achoghi nsogbu
0 bula, ma burukwa onye nwere obi umeala. Qtutu ymuy nwoke anaghi ahuta okwu nwaanyi dika
ihe kwesiri ka e mee. Nke a mere Ogbonna jiri tufuo ndu ya n’ihi anabataghi ndumoduy nwunye ya.
Chinyere nwunye Okezie esoghi di ya n’ihe 9joo o0 na-eme. Nke a mere Okezie jiri huta ya dika
ajo nwaanyi. E leghi anya, ¢ buruna Chinyere sonyeere di ya n’ihe 0joo ndi ahu ¢ na-eme, onwu
gburu di ya gaara egbukwa ya.

The mmuyta ¢zo kwesiri nnomi by ikwu eziokwu n’etiti umunna, tumadi n’oge a na-eke ala
n’etiti ymyunne. Ndi nchocha choputara na otutu nsogbu na-esi n’aka ndi umunna aputa n’ihi na ha
na-ana aka azu tupu oge ikpe ahu eruo. Mana umunna Okezie kwuru nke bu eziokwu ma kwurukwa
na ya. IThe 9zo bu mmadu igba mbgo n’uzo na-ezighi ezi. N’agbanyeghi na odee eziputaghi
ntaramaahyhuy dakwasiri ndi ogbuu ahy, ubochi niile bu nke onye ohi mana otu ubgchi bu nke onye
nwe ulo. Udi ndu ahu abughi nke ekwesiri inomi n’ihi na ¢ bu naani abumonu na-adakwasi ndi di
otu ahu. Qzo dikwa ka ibe ya bu ka onye ¢ bula kpachara anya n’udi ndu ¢ na-ebi ¢ kachasi nke a
na-agbaruru ihu. Mmehie otu onye nwere ike itinye ezinaulo niile n’oke ntaramaahuhu dika o mere
n’ebe Okezie na Ezemmiri no.

N’ebe Obidiebube no, bu onye dere Onye Ulg Egbughi Onye, ¢ gbara mbo mee ka ohanaeze
mata nke gma na n’agbanyeghi na ihe na-agara onye 0joo nke oma, ubochi ikpe ga-abiariri.
Onukwube akaraghi ikweta ma agwa ya na ¢ ga-anwy onwu ihere, mana nke ahy dakwasiri ya. The
0j00 Onukwube na ezinaulo ya mere buteere ha ihe ihere n’ikpeazuy. Ihe 9z¢ a huru di njo bu ikpe
ikpe ezighiezi. Qhanaeze enyochaghi ebubo e boro Ikenna nke oma wee gbufuo onye aka ya di
ocha. The mmuta 0z¢ buru n’ebe ndi bu digkpara no. Ha ekwesighi iji ikike ha nwere dika digkpara
na-emegide ma ¢ bu emegbu ndi ha tor¢g. Ha nwee thunanya n’ebe umunne ha no ghara iwebata
mpako na anyaukwu na ndu ha dika o di na ndu Okezie na Onykwube nke ghoro ha ahia. Odee
ziputakwara uru inwe mmuo mgbaghara bara na ndy mmaduy. Nke a ga-eme ka mmadu chefuo ihe
niile mere ya ma nwere onwe ya. Ihe 9zo by ntachiobi na ndidi. Qguguo nwere ndidi na ntachiobi
n’ebe ihe niile ¢ gabigara ma bury onye nwere mmeri n’ikpeazy. Mmadu ikwuba aka ya oto ma ¢

bu kwuru n’eziokwu amaka. O ka mma inwu n’eziokwu karia inwu onwu ihere.

Nchikota

Nchocha a na-ekwu na ndi odee ejije a, ji ejije ha gosiputa na anyaukwu bu ihe 0joo na-
emebi obodo ¢ kachasi n’etiti nwanne na nwanne. Qzo kwa, ha jikwa ejije ha kuzie ma gbazik waara
ndi mmaduy yzg kacha mma mmadu ga-esi bie ezi ndu. Ha mekwara ka anyi mata na anyaukwu bu
ohi ma bukwara mgbe ihe mmadu nwere na ndu ejughi ya afg ma ¢ bu zuoro ya. Onye di otu a
nwere ike isi n’uzo 0joo nweta ya na-achoghi ima n’ihe o mere joro njo. N’ikpeazuy, o ga-anata
ugwory ya.

Ntuziaka

Ndi nchocha kpebiri na ¢ ga-abu ihe magburu onwe ya na mma ma ¢ bury na nne na nna
na-eru ymy ha nso iji mata nsirihy uwa ha, na udi enyi ha na-eso maka na ¢ bu ajo otu na-eduba
ufodu na ndy anyaukwu. Qzo, ka anyi nwee egwu Chineke na afo ojuju n’ime ndy anyi. Ka anyi
hapu onye ahaghi ka eze, ¢ chgo ka a kwaa ya ka eze. Nke a ga-enye aka imata ka a ga-esi gbaziere
umuaka nakwa ohanaeze uzg ka mma n’obibi ndu. Ndi nchocha kwenyere na ¢ buru na e mee nke
a, ma hapu agwa ogbasaghi m oge a huru nwa na-eme ihe 0joo, a duo ya odu n’ihi na nwa bu nke
oha, 0 di mma ma ¢ di njo, ¢ diiri oha. Nke a bu otu yzg omenaala e ji mara ndi Igbo.

Mmechi

N’ederede a, a kowara ka ndi odee ndi ahu siri leruo anya ala ma sakwaa ha mmiri wee
jiri ejije ha gosiputa na anyaukwu adighi mma. Ha mere ka anyi mata n’Igbo kwusiri ike
n’omenaala ha nke na onye mee ihe a na-agbaruru ihu, ¢ nata ntaramaahuhu ihe 0joo o mere. Ha
kwenyekwara na nke onye metere, o were isi ya buru. Ndi ode ejije ndi ahu gakwara n’ihu jiri
akuko ha wee kuziere anyi ihe banyere ywa anyi no n’ime ya na ¢ bu aka ka anyi gba puta uwa,
aka ka anyi ga-agbakwa ala. Ya mere, onye achola ihe uwa n’ike. Ka aguru ihe ndi 0zo abughi nke
anyi gharakwa igu anyi. Okezie n’The Onye Metere bu onye ihe o nwere n’ezughiri mere o jiri
choo uzo napu nwanne ya ala nke ya. QO natakwara ntaramaahyhu so ya. N’otu aka ahu kwa,
Onukwube n’Onye Ulg Egbughi Onye bukwa onye ihe o nwere anaghi eju afo, naani ihe ¢ na-
acho bu nke kacha mma. O natakwara ugwo oru nke ya. O bu akwukwo ejije ndi a ka nchocha a
lebara anya. Nchocha a ga-enyekwa aka n’ikwalite asusu na omenaala Igbo ma sikwa n’uzo di etu
ahu

